IMOZKO UDALAK 2014KO MAIATZAREN 9AN EGINIKO BILKURA BEREZIAREN AKTA
Etxalekun (Imotz), udaletxeko bilkura aretoan, bi mila eta hamalauko maiatzaren bederatzian, 19:30 direlarik, Jose Angel Iturralde buru delarik eta Imozko Udalaren idazkari Ainara Armendariz Castienek lagundurik, legezko bidetik eginiko deialdiari erantzunez, honako zinegotzi hauek bildu dira bilkura berezian. 
BERTARATUTAKO ZINEGOTZIAK: Ainara Urritza, Juan Mª Facenda, Hodei Arada, Carlos Betelu.
BERTARATU EZ DIREN ZINEGOTZIAK: Marian Iribarren eta Garikoitz Etxarri.
Bertan daude Alfredo Alzueta (Muskizko Kontzejuaren alkatea) eta Florencio Gil (Zarranzko Kontzejuaren alkatea) ere. 
Udalburuak, 19:30 direlarik, bilkurari hasiera eman zaiola adierazi du eta gai-zerrendako puntuen eztabaida hasi da. 
2.- Behin betiko onestea 2013. urteko ekitaldiaren Kontuen Espedientea.
Idazkariak 2013ko kontuen espedientea irakurri du; espedientea hasiera batez onetsi zuten aurtengo martxoaren 3an eginiko kontuen batzar berezian.
Hori ikusirik bildu direnek aho batez erabaki dute:
- Behin betikoz onestea 2013ko ekitaldiko kontuen espedientea: obligazio onartuak, 461.378,55 euro; aurrekontuaren emaitza, -45.741,05 euro; eta diruzaintzako soberakina, 465.232 euro.
- Kontuen espedientea Toki Administrazioko Departamentura bidaltzea.
2. 2014ko aurrekontua aurkeztea. 
Alkateak azaldu du 2014ko ekitaldiko aurrekontua behin betikoz onetsirik dagoela eta gastuen hasierako aurreikuspenen ariora 411.641,60 eurokoa dela, 2013ko ekitaldiko gastuen hasierako aurreikuspenak 404.408 eurokoa izan zela, eta, beraz, aurreko ekitaldiarekin alderaturik %1.76 igo dela.  Aurrekontuaren gastu nagusiak dira gastu arruntak 346.065,60 euro, finantza-gastuak (Ausanoko maileguaren amortizazio eta interesak) 11.076 euro eta inbertsioak 54.500 euro. Gastu arrunten artean nabarmenak dira langileen gastuak 122.005,60 euro, eta transferentzia arruntak, besteak beste, Gizarte Zerbitzuen Mankomunitatearen eta Iparraldeko Euskara Mankomunitatearen kuotak, Etxebizitzak eta Eraikinak Zaharberritzeko Bulegoaren kuota, eraikuntzarako diru-laguntzak, Kirol Batzordearen kuota, Ametza kuota eta kontzejuekiko hitzarmenak.   
Inbertsioen atalean honako inbertsio hauek dira nabarmentzekoak:
1. Beheko solairuko inbertsioa:
Hasierako aurrekontua 4.000 eurokoa da, baina azkenean aurrekontua igotzen ahal da 19.478 eurotara barneko zaharberritzerako eta 7.291,96 eurotara udaletxe inguruko urbanizaziorako aparkaleku bat egiteko.  Obra honek honako helburu hauek ditu:
· Udaletxeko beheko solairuaren erabilera sustatzea
· Gune horri erabilera anitzeko izaera ematea
· Eraikinaren eraginkortasun energetikoa hobetzea
· Udaletxearen inguruan aparkatzeko arazoari irtenbidea ematea 
· Kontsultategiko dimentsioak egokitzea horren erabilera errealera 
Bertan honako jarduera hauek eginen dira:
· Udaletxeko beheko solairuaren zati baten distribuzioa aldatzea, kontsultategirako azalera murriztuz eta udal erabilerarako azalera handituz.
· Eraikinera sartzeko bi sarrera egin isolamendu termikoa hobetzeko.
· Ate bat egitea eraikinaren alde batean edo atzeko aldean.
· Aparkaleku bat egitea 

Jarduera horiek honako helburu hauek dituzte:
· 0 eta 3 urte arteko hezkuntza arretarako zerbitzua eskolaldi etengabean
· Ikastaroak, hitzaldiak, bilerak
· Haurrendako eta gazteendako ludoteka
2. Ondareko inbertsioa 50.000 euro.
Diru-sail honetan daude udal honen ondarea zaharberritzeko obrak. Muskizko Itsasonea etxearen behin betiko besterentzea ari da tramitatzen, eta aurten asmoa da fatxadak zaharberritzea eta etxebizitzen distribuzioa egiteko barneko obra. 
Bi inbertsio horiek gehienbat berezko baliabideekin eginen dira eta langabezian dauden langileak kontratatuz Nafarroako Enplegu Zerbitzuaren diru-laguntza baten bitartez. 
· Diru-sarreren aurrekontua eta aurrekoarekin alderatuta dauden aldaketa nagusiak:
Diru-sarreren aurrekontuari dagokionez, nabarmentzekoa da 2014ko ekitaldirako ere, gastuen kasuan bezala, %1.72 igoera ekarri duela.  Jasotzea espero den diru-sarrera gehienak dira, alde batetik, zerga zuzenetatik datozenak 122.500 euro, besteak beste, zirkulazio zerga eta kontribuzioa, eta, bestetik, transferentzia arruntetatik datozenak.   Transferentzia arrunten barnean daude Nafarroako Gobernuaren Toki Ogasunen Funtsaren ekarpenak eta, besteak beste, kontsultategia, bake epaitegia eta Nafarroako enplegu zerbitzua mantentzeko diru-laguntzak. Maila orokorretan ikusten ahal da zeharkako zergen atalean (EIOZ) beherakada nabarmena dagoela egungo egoera ekonomikoaren ondorioz.  Hori ondareko diru-sarreren atalean ere islatzen da, 36.700 eurotik 27.960 eurotara murriztu baita hurrenez hurren 2013ko ekitalditik 2014ko ekitaldira. 
 Eta aztertzeko gai gehiago ez dagoenez, 20:30 direlarik, bilkura amaitu da, eta nik, idazkariak, fede ematen dut.

